
«Бердәм Республика имтиханы өчен контроль бђялђњ материаллары конкурсы турындагы положение»гә

Татар теле

Контроль бәяләү материаллары (КБМ) конкурсына тәкъдим ителә торган эшләр бердәм республика имтиханын үткәрүнең максатына туры килергә тиеш: гомуми урта белем бирүче мәктәпне тәмамалаучы укучыларның татар теленнән белемен объектив бәяләргә; шуңа нигезләнеп, гомуми белем бирүче учреждениеләрдә белем алган укучыларның йомгаклау аттестациясен үткәрергә; югары һәм урта махсус уку йортларына абитуринтларны конкурс нигезендә сайлап алырга.

Тәкъдим ителә торган тест биремнәренең эчтәлеге урта (тулы) мәктәптә татар теле фәненнән үтелә торган норматив документларга, «Татар теленнән урта (тулы) гомуми мәҗбүри минимум белем эчтәлеге»нә, Татарстан Республикасының Мәгариф һәм фән министрлыгы тарафыннан расланылган «Татар теленнән дәүләт стандарты»на туры килергә тиеш.

Тест биремнәрен төзегәндә түбәндәге җыентыклардан файдаланырга тәкъдим ителә: 

1. “Рус телендә сөйләшүче балаларга татар теле укыту программасы” (1-11 нче сыйныфлар). - Казан, “Мәгариф” нәшрияты, 2003.— 112б. 

2. Бердәм республика имтиханына әзерләнәбез. Татар теле. - Казан, «Школа», 2007. – 196 б. 

3. Бердәм республика имтиханы. Татар теленнән зачет үткәрү өчен биремнәр. - Казан, «Школа», 2007. — 28 б.
1. Имтихан эшенең эчтәлегенә карата куелган таләпләр:

Татар теленнән язылган имтихан эшендә укучыдан нәрсәләрне белүе таләп ителә? 

· тел фактларын анализлый, классларга бүлә белүе;

· тел берәмлекләрен төгәл сайлый, тиешенчә файдалана белүе;

· төрле функциональ стильгә караган текстларны аңлап, кирәкле урында, максатына яраклаштырып, язмасында уңышлы файдалана алуы;

· төрле функциональ стильләргә һәм функциональ-мәгънәви сөйләм төрләренә караган текстларга һәм лингвистик анализ ясый алуы; 

· максатка яраклаштырып, үз сөйләмен оештыра белүе;

· текстагы мәгълуматны бирүдә төп эш алымнары куллана белүе;

· сөйләменә карата тәнкыйди сыйфатка ия булуы.

Сынау укучының мәктәп программасында өйрәнелгән фонетика, орфоэпия, орфография, лексика, фразеология, морфемика, сүз ясалышы, грамматика (морфология, синтаксис), пунктуация, сөйләм эшчәнлегенә өйрәтү бүлекләрендә алынган белемнәрен практикада куллана белү дәрәҗәсен тикшерү өчен үткәрелә.  

2. Биремнәрнең төре. 

Конкурска 3 төрдәге тест биремнәре кабул ителә: 

1) җавапны сайлап алу мөмкинлеге булган биремнәр (А) 

2) җавапны кыскача бирүне таләп итүче биремнәр (В) 

3) тулы (тәфсилле) җавап бирүне таләп итүче биремнәр (С)

А, В, С тибындагы биремнәргә характеристика
Җавапны сайлап алу мөмкинлеге булган биремнәрдә сорауга җавап өчен 4 төрле вариант тәкъдим ителә. Шулардан укучы үзе дөрес дип уйлаган бер генә (!)  җавапны сайлап алырга тиеш. 
Мисал өчен:

Сорау: 
А 1. Ике иќегендђ дђ (ђ( авазы булган сњзне књрсђтегез.
1) ђмма
2) яшел

3) тђмам

4) тђмле

Ќавап: (ђммђ(
Җавапны кыскача бирүне таләп итүче биремнәр текстны мәгънәви, композицион, типологик, стиль, тел ягыннан анализлый белүне тикшерү өчен тәкъдим ителә, чөнки эшләү өчен аерым яки сүзтезмә, яки җөмлә кебек берәмлекләр генә түгел, тулы текст алына. Сорауга җавапны бер сүз (мәсәлән: фигыль) яки сүзтезмә (мәсәлән: гади җөмлә) формасында язарга, яки эзлекле рәвештә саннар белән (мәсәлән: 3, 5, 7) күрсәтергә кирәк. Укучы текстан җавабына туры килә торган тиешле терминны исенә төшерергә, сүзне яки конструкцияне табарга тиеш. Мисал өчен: 
Текст.

 (1) Љй ул – дљньяны синећ њзећчђ корган почмагы. (2) Кемнђрдер њз почмагын кыйммђтле ќиџазлар, йомшак келђмнђр белђн уратып ала. (3) Андыйларга љй – кергђн кешелђрне кыйммђтле ђйберлђре, ялтыравык бизђклђре белђн шаккатыру љчен, икенче берђњлђргђ ул тормыш шау-шуларыннан арыган башын ял иттерер, иртђгесе кљнгђ яћадан кљч ќыеп уяныр љчен кирђк. 

(4) Ђйе, туар љчен дђ, њлђр љчен дђ кирђк ул йорт. (5) Еракта йљргђндђ сагыныр яки, телђсђ кайчан кайтып керергђ љећ барлыгын уйлап, књћелећђ ышаныч туплар љчен.

(6) Тикмђгђ генђ борынгылар: «Кеше њз гомерендђ бер агач утыртырга џђм бер йорт салырга тиеш», – димђгђннђр, књрђсећ. (7) Агач та, йорт та – кешенећ тормышка береккђн тамырлары. (8) Бу тамырлар кешенећ њзеннђн соћ яћа њсентелђр њсеп чыгар љчен дђ кирђк. 

В 1 – В 4 нче биремнђргђ ќавапны сњзлђр белђн языгыз.
В 1. 8 нче ќљмлђдђ иярчен ќљмлђнећ тљрен билгелђгез.

В 2. 1–2 нче ќљмлђлђрдђн ясалма сњзлђрне язып алыгыз.

В 3. 4 нче ќљмлђдђн антонимнарны язып алыгыз.

В 4. Яшђњ љчен салынган бина, тљзелгђн корылма, яши торган урын мђгънђсен белдергђн сњзне язып алыгыз.

В 5 – В 8 нче биремнђргђ ќавапны цифрлар белђн языгыз.
В 5. Туры сљйлђме диалог формасында язылмаган ќљмлђнећ номерын књрсђтегез.

В 6. Билгесезлек алмашлыгы булган ќљмлђне табып, номерын књрсђтегез.

В 7. 5–7 нче ќљмлђлђр арасыннан кереш сњзе булган ќљмлђне табып, номерын књрсђтегез.
В 8. 3–5 нче ќљмлђлђр арасыннан ќыючы теркђгече булган ќљмлђне табып, номерын књрсђтегез.

                  Җаваплары. 

	Бирем номеры
	Җавап

	В1
	синтетик иярчен максат җөмлә

	В2
	үзенчә, кыйммәтле

	В3
	туар, үләр

	В4
	өй

	В5
	6

	В6
	2

	В7
	6

	В8
	4


Тулы (тәфсилле) җавап бирүне таләп итүче бирем, тәкъдим ителгән башлангыч текстка нигезләнеп, 100 сүздән дә ким булмаган үз текстыңны язуны сорый. Бу төр бирем укучының язма телен тикшерү өчен тәкъдим ителә һәм ул түбәндәге сорауларга җавап бирергә тиеш: 
· укучыда текстны аңлап уку күнекмәләре бармы, ул тексттагы сүзләр һәм сүзтезмәләрне, сүзтезмәдәге сүзләр арасындагы мәгънә мөнәсәбәтен, җөмләләрнең мәгънәсен аңлаганмы; автор текстында күтәрелгән теманы, ачыкланырга тиешле проблеманы, төп фикерне төшенгәнме, автор текстының тел үзенчәлекләрен сиземли алганмы? 

· тәкъдим ителгән текстка нигезләнеп үзенең язма текстын төзи алганмы? 

· үз фикерен төпле дәлилләр китереп яклый белгәнме?

· үз фикерен язма рәвештә, төгәл, эзлекле ачык әйтә белгәнме?

· язмасы грамоталы итеп, ягъни орфографик, пунктуацион, стилистик хаталарсыз, сөйләм нормаларына (имтихан өчен эшен бәяләү критерияләренә) туры китерелеп башкарылганмы? 

Башлангыч текст.

Һәрнәрсәнең үзенә хас матурлыгы була. Аны күрә белергә генә кирәк. Менә кышкы көн. Кышын зәмһәрир суыклар булса да, ул матур. Кышын ачы җилләр булса да, аның үз яме бар.

Күз алдыгызга китерегез. Кышның җилсез көне. Яфрак-яфрак кар ява. Ак күбәләктәй карлар җир өстенә куна. Зәп-зәңгәр күк йөзен болыт каплап ала. Аның болыты да күренми. Ә кар төшә дә төшә. Ул балаларның алсу битләренә, озын керфекләренә куна. Куна да эри. Ә чана шуучы балалар шуңа куана. Кышкы саф һаваны озак итеп бер сулыйлар да, күзләрен йомып, башларын өскә күтәрәләр.

Кар төшә. Кар өелә. Кар күп булса, игенчеләргә дә шатлык. Амбарлар иген белән тула. (Абдулла Әхмәттән) 

Укучының башлангыч текстка нигезләнеп төзегән язмасы.

Табигать. Тәрәзәдән карасаң нинди гүзәллек ачыла: зәнгәр күк, балкып торучы көяш, бөтен җир яшеллеккә күмелгән. Чыннан да, бу бик матур күренеш.

“Һәр нәрсәнең үзенә  хас матурлыгы була,” – дип яза Абдулла Әхмәт. Мин бу фикер белән тулысынча килешәм. Ел фасылларына гына килик. Аның һәрберсе үзенчәлекле, гүзәл , онытылмаслык.
Хәзерге вакытта җәй якынлашып килә. Эх, матур выкыт та инде ул җәй! Җәйне без бик яратабыз һәм зарыгып көтәбез. Аның күге, көяшы, су буйлары, яшел үзәннәре сине гел тартып торалар. 

Көз... Елның алтындай сары фасылы. Көзне тагын муллык ае дип атыйлар. Чөнки көз көне барлык авыл хуҗалыклары, гомумән, барлык кешеләр уңыш җыялар, һәм шул яшелчәләр белән ел дәверендә тукланалар.

Ә кыш турында әйтеп торасы да юк. Бөтен җир ап-ак гүзәллеккә баткан. Агачлар ак шәлләрен киеп куйган, диярсең. Кыш – салкын вакыт. Мондый көннәрне өйдән чыгасы да килми. Ләкин аз гына кояш күренп алсын әле, бөтен кеше урамга тартыла. Бигрәк тә бала-чага ярата мондый көннәрне, чөнки шугалакта чана, чаңгы шуып була. Ә урамнан кергәч, тәмле итеп йоклаудан да мөһим, кадерле нәрсә юктыр ул. Шулай ук, кышкы һава сәламәтлеккә бик файдалы.

Табигатебез – матур. Ул көннән-көн матурая, үзгәрә бара. Табигать – сокландыргыч, гаҗәеп. Ул безнең күңелебезне тулыландыра, тормышыбызны ямьле итә, нур бирә.

Табигать – гүзәллекнең билгесе. Ләкин ул гүзәллекне күрә белергә генә кирәк.    

Бәя. 

	Бәяләү критерияләре
	Укучы язган эшнең
	Гомуми баллы

	
	 эчтәлеге
	теле
	грамоталылыгы
	

	
	К1

ПФ
	К2

ПА
	К3

АП
	К4

ҮА
	К5

МБ
	К6

СМ
	К7

Орф
	К8

П-я
	К9

ТН
	К10

СН
	К11

ЭН
	К12

факт
	

	Баллары
	1
	2
	1
	2
	2
	2
	2
	0
	2
	2
	1
	1
	18


Имтихан эшен бәяләү критерияләре «Рус телендә урта гомуми белем бирүче мәктәпләрнең 5-11 нче сыйныфларында укучы рус телендә сөйләшүче  балаларының татар теленнән белемнәрен бәяләү нормалары» на нигезләнеп төзелгән түбәндәге таблицада китерелә: 

	№
	Бәяләү критерияләре
	Баллар



	1
	2
	3

	I
	Язылган текстның эчтәлеге


	

	К1
	   Бирелгән тексттагы проблеманы формалаштыру
	

	
	Имтихан бирүче, башлангыч тексттагы бер проблеманы аңлап, җавабын дөрес формалаштырган.

Күтәрелгән проблемага кагылышлы фактик хаталар юк.
	1

	
	Башлангыч текстта күтәрелгән проблемаларның берсен дә таба алмаган
	0

	К2
	   Башлангыч текстта күтәрелгән проблемаларны аңлату
	

	
	Укучы текстта күтәрелгән проблеманы язмасында аңлата алган.

Аңлатмасында күтәрелгән проблемага кагылышлы фактик хаталар юк.
	2

	
	Күтәрелгән проблема аңлатылган, 

ләкин

аңлатмасында 1 фактик хата бар.
	1

	
	Проблемага аңлатмалар бирелмәгән, 

яки

фактик хатасы 1 генә түгел,

яки

бөтенләй башка проблеманы аңлата,

яки

аңлатмалар урынына язмада текстның эчтәлеген сөйләп чыгу гына,

яки

аңлатмалар урынына башлангыч тексттан өзек кенә китерелә.
	0

	К3
	   Башлангыч текстта автор позициясенең чагылышы
	

	
	Имтихан бирүче текстта күтәрелгән проблемага карата автор позициясен дөрес формалаштырган. 

Автор позициясен аңлауда фактик хаталар юк.
	1

	
	Текстта күтәрелгән проблемага карата автор позициясе дөрес формалаштырылмаган,

яки

текстта күтәрелгән проблемага карата автор позициясе бөтенләй формалаштырылмаган.
	0

	К4
	   Текстта күтәрелгән проблемаларны үз дәлилләрен китереп аңлату
	

	
	Имтихан бирүче (автор позициясе белән килешеп яки килешмичә) күтәрелгән проблема буенча, тормыш тәҗрибәсеннән яки укып белгәннәреннән дәлилләр китереп (1 дән артык дәлил китергән), үз фикерен язмасында бирә алган.
	3

	
	Имтихан бирүче (автор позициясе белән килешеп яки килешмичә) күтәрелгән проблема буенча, тормыш тәҗрибәсеннән яки укып белгәннәреннән дәлилләр китереп (1 генә дәлил китергән), үз фикерен язмасында бирә алган. 
	2

	
	Имтихан бирүче (автор позициясе белән килешеп яки килешмичә) күтәрелгән проблема буенча, үз фикерен язмасында бирә алган, ләкин тормыш тәҗрибәсеннән яки укып белгәннәреннән дәлилләр китермәгән
	1

	
	Укучы үз фикерен формаль рәвештә генә, мәсәлән, мин автор фикере белән риза, мин автор фикере белән риза түгел рәвешендә генә биргән,

яки

укучы фикере язмада бөтенләй чагылыш тапмый
	0

	II
	Язылган текстның тел ягы


	

	К5
	   Язылган текстның мәгънә ягыннан бөтенлеге, эзлеклелеге.
	

	
	Укучының язма эше мәгънә ягыннан бөтен, бәйләнешле һәм эзлекле: 

– логик хаталар юк, язмада эзлеклелек бозылмаган;

– абзацларга бүленештә хаталар юк.
	2

	
	Укучының язма эше мәгънә ягыннан бөтен, бәйләнешле һәм эзлекле,

ләкин 

1 логик хатасы бар

яки/һәм

абзацларга бүленештә 1 урында хата бар.
	1

	
	Язмада сөйләм үстерүгә омтылыш бар, 

ләкин 

логик хаталарның саны 1 дән артык

яки/һәм

абзацларга бүленештә 2 урында хата бар.
	0

	К6
	   Төгәллек һәм сөйләм матурлыгы
	

	
	Имтихан бирүченең язмасында фикер төгәллеге бар, грамматик формаларның төрлесе кулланылган.
	2

	
	Язмада фикер төгәллеге бар, 

ләкин

бер үк төрле сөйләм калыпларыннан файдаланылган диярлек.
	1

	
	Сүз байлыгыннан тиешенчә файдалана алмаган, бер үк төрле җөмлә калыпларын гына кулланган диярлек.
	0

	III

	   Грамоталылык
	

	К7
	   Орфографик нормаларның үтәлеше
	

	
	2 орфографик хатасы бар 
	2

	
	3-4 хатасы бар.
	1

	
	Хаталарының саны 4 тән артык.
	0

	К8
	   Пунктуацион нормаларның үтәлеше
	

	
	2 пунктуацион хатасы бар
	2

	
	3-4 хатасы бар.
	1

	
	Хаталарының саны 4 тән артык.
	0

	К9
	   Тел нормаларының үтәлеше
	

	
	2 грамматик хатасы бар.
	2

	
	3-5 хатасы бар.
	1

	
	Хаталарының саны 5 тән артык.
	0

	К10
	   Сөйләм нормаларының үтәлеше
	

	
	Сөйләмгә кагылышлы 4 хатасы  бар.
	2

	
	5-6 хатасы бар. 
	1

	
	Хаталарының саны 6 дан артык.
	0

	К11
	   Этикага кагылышлы нормаларның үтәлеше
	

	
	Этикага кагылышлы хаталары юк.
	1

	
	Хаталарының саны 1 яки 1 дән артык.
	0

	К12
	   Язмада фактларны бирүдәге төгәллекнең үтәлеше
	

	
	Фактик хаталары юк.
	1

	
	Фактик хаталарының саны 1 яки 1 дән артык.
	0

	Язма эш өчен максималь балл
	21



Грамоталылыкны (К7-К12) бәяләгәндә, укучы язмасының күләме исәпкә алына. Таблицада күрсәтелгән бәяләү нормалары күләме 120 яки артыграк сүздән торган (16-18 җөмлә) язмаларны бәяләү өчен тәкъдим ителә.

Әгәр укучының язмасы 60 сүздән дә кимрәк булса, андый эш 0 балл белән бәяләнә, бирем үтәлмәгән булып санала.

Әгәр укучының язмасы 60 сүздән 120 сүзгә кадәр күләмдә булса, К7-К10 нчы критерияләрдәге ялгышлар киметелә. Бу критерияләр буенча 1 балл түбәндәге очракларда куела:

К7 – орфографик хаталары юк (яки тупас булмаган 2 хатасы бар);

К8 – тыныш билгеләренә кагылышлы 2 хаталасы бар (яки тупас булмаган 1 хатасы бар);

К9 – грамматик хаталары юк (яки тупас булмаган 1 хатасы бар);

К10 – сөйләмгә кагылышлы хатасы 2 дән артык түгел;

Әгәр укучының язмасы 60 сүздән 120 сүзгә кадәр күләмдә генә булса, К7-К10 критерияләр буенча 2 балл бөтенләй куелмый.

Әгәр укучының язмасында автор текстының эчтәлеге генә чагылыш тапса, яки автор тексты бернинди аңлатмаларсыз күчереп кенә алынган булса, К1-К12 нче критерияләр буенча бу эш 0 балл белән генә бәяләнә.

Грамматик хаталар:

· сүз ясалышында хата җибәрү;

· сүзтезмә яки җөмләләрне дөрес төземәү;

· сүз формаларын дөрес кулланмау: бер килеш кушымчасы урынына икенчесен язу, тартым һәм зат-сан кушымчаларын бутау, җөмлә кисәкләрен бәйләүдәге төгәлсезлекләр;

· фигыль заманнарын бутау;

· тиңдәш түгел аергычлар арасына өтер кую;

· чикләрен дөрес билгеләмәү аркасында, тыныш билгеләрен үз урынына куймау (аерымланган иярчен кисәкләргә һәм эндәш сүзләргә хас);

· фразаара бәйләнеш чараларын дөрес файдаланмау (бу төр кимчелекләрне сөйләм төгәлсезлегенә дә кертергә ярый);

· туры сөйләм өлешләрен бутау һ.б.
Логик хаталар:

· орфографик һәм грамматик кагыйдәләрне бозу нәтиҗәсендә мәгънә төгәлсезлегенә китерә торган кимчелекләр.
Фактик хаталар:
· әсәр исемнәрен, вакыйгаларны, чорны (гасыр, ел, ай, көн һ.б.); персонажларның (герой, катнашучы яки аның турында нинди дә булса фикер әйтүче кешенең) исем һәм фамилияләрен, алынган цитаталарның чыганагын бутау; техник төгәлсезлекләр.

Татар теленнән бердәм республика имтиханын тапшырулар шуны күрсәтте: С вариантына анализ өчен алынган текст никадәр яхшы, камил булса, укучы язган текст та шулкадәр сыйфатлырак була. 

Татар теленнән имтихан эше буларак укучыга  тәкъдим ителгән башлангыч текст түбәндәге таләпләргә җавап бирергә тиеш: 

· текст таләпләренә җавап бирергә — эзлекле, мәгънәле, тәмамланган булырга;

· текст чыгарылыш классында укучы баланың яшь үзенчәлекләрен искә алып сайлана, ләкин текстның эчтәлеге имтихан бирүче китаптан укып аңлаган яки яшәү чорында тормышта тупланган тәҗрибәдән, ул белергә тиешле сөйләм мөмкинлекләреннән киңрәк була алмый; 

· текст имтихан эшенең максатын — укучының сөйләм эшчәнлеге төрләрен бәяләргә ярдәм итә. Укучының язмасында автор әйтергә теләгән фикер тулысы белән чагылырга тиеш, шул сәбәпле укучы язган текст та гади генә була алмый;

· төп текстта автор тарафыннан күтәрелгән проблемалар имтихан бирүченең язмасы өчен фикер чыганагы хезмәтен үти;

· төп текстта этикага, әхлаккә, яшләешкә, шәхескә кагылышлы проблемалар күтәрелеп, имтихан бирүчене уйланырга мәҗбүр итсен, ул проблемаларга карата анда үз фикерен белдерергә теләк тусын;

· төп текстта имтихан бирүчене дине, милләте яки башка билгеләре ягыннан кимсетү булмасын;

· текстта иң әһәмиятле фикер эксплицит яки имплицит формада бирелә ала.

Башлангыч текстка тел ягыннан куйган таләпләр:

· текст теләсә кайсы стильгә һәм функциональ-мәгънәви сөйләм төренә карарга мөмкин;

· текстның тел үзенчәлекләре аның стиль үзенчәлекләрен ачык чагылдырырга тиеш;

· текстта информация характерындагы элементлар: терминнар, ялгызлык исемнәр, фактик материал һәм саннар бик күп булмасын;

· текстның күләме 200 — 240 сүздән артмасын. 

Башлангыч текстның бирелешенә куелган таләпләр:

· әгәр башлангыч текст өчен кайсы да булса язучының зур әсәреннән өзек алынган булса, аның авторын һәм әсәрнең исемен, китапның  басылган елын, өзекнең кайсы биттән алынганын күрсәтергә кирәк;

· абзацларны бозмыйча гына, тексттагы җөмләләр номерланыла. 

Конкурска тәкъдим ителгән бирем тупланмасына таләпләр:

конкурска тәкъдим ителә торган биремнәр эчтәлеге ягыннан кодификаторда күрсәтелгән таләпләргә туры китерелеп төзелгән булырга тиеш. Ул интернетта түбәндәге адрес белән күрсәтелгән: : www.mon.tatar.ru /«ЕГЭ» /«Готовимся к ЕРЭ»/2010г./ Приложения.

